
 سۆھبهت بىلهنئانا  ئۇیغۇرچهت ئهلدىكى بىر 
 

مارىلانـد شـىتاتىدا    ئامېرىكاھازىر  .تورپهنلىرى بویىچه دوك كومپیۇتېرزىیارەت قىلىنغۇچى  :تونۇشتۇرۇش

 .تۇرىدۇ

سـۆھبهتته بـۇ ھهمشـىرىمىز    . ندىكىسى باشقىلارنىڭ ھاۋالىسـى بىـلهن ئېلىـپ بېرىلغـان سـۆھبهت     ۋەتۆ

تا قىلىش ـمۇھىتىدا، ئۇیغۇرسىز مۇھىتتا ئېتىقادلىق ھهم ئانا تىلىنى بىلىپ چـوڭ  بالىلارنى شۇ مۇسۇلمانسىز 

  .قانداق قىلغانلىقى توغرىسىدا سۆزلهیدۇ

  .ھهممىڭلارغا ئاللاھ رەھمهت قىلسۇن

. توغرىسىدا پىكىرلىشهي، دېگهن ئىدىم مهسىلهبۈگۈن سىزدىن بىر نهچچه . ئهسسالامۇ ئهلهیكۇم، ھهدە

  .رىڭىز ۋە تۇرمۇش تهجرىبىلىرىڭىزدىن سوئاللىرىمغا جاۋاب تېپىشنى ئارزۇ قىلىمهنبىلگهن، ئۆگهنگهنلى

ۋەئهلهیكۇم ئهسسالام ۋە رەھمهتـۇللاھى ۋە بـارىكهتۇھۇ، پهقهت ئـاللاھلا خاتـالىق ۋە نۇقسـانلاردىن      

ه بىـز باشـقىلارغا ئـۈلگ   . مهن بىلگىنىم بویىچه، ئامال بار یاخشى جـاۋاب بېرىشـكه تىرىشـىمهن   . پاكتۇر

بىـز  . ئۈلگه بولۇشقا رەسۇلۇللاھ سـهللهللاھۇ ئهلهیھـى ۋەسـهللهم ۋە سـاھابىلهر یېتهرلىكتـۇر     . بولالمایمىز

  .پهقهت شۇلارنىڭ ئىزىدىن مېڭىۋاتقان ۋە شۇلاردىن ئۆگىنىۋاتقانلارمىز

. ئوغۇللىرىڭىزنىڭ بىلىم ئىگىلهش ئهھـۋالىنى تونۇشـتۇرۇپ بهرسـىڭىز   . ئىككى ئوغلىڭىز باركهن: سوئال

 یهنى پهننى ۋە دىنىي جهھهتلهردە قانداقراق بىلىم ئىگىلهۋاتىدۇ؟

ئۇلار مهكتهپـته سـهككىز خىـل    . ى مهكتهپته ئوقۇۋاتىدۇئىسلام (یهتته یاش(مېنىڭ چوڭ ئوغلۇم: جاۋاب

بىلىملىـرى، ئېنگلىـز تىلـى ئهدەبىیـاتى، ماتېماتىكـا،       ئىسـلام قۇرئـان، ئهرەب تىلـى،   : دەرس ئوقۇیدۇ

قائىـدىلىرىنى تۈگىتىـپ    ئوقـۇش ئوغلـۇم ھـازىر قۇرئـان    . تهبىئىي پهن ۋە تهنتهربىیهئىجتىمائىي پهن، 

ئوقۇتقۇچىسى ھازىرچه یادلاشنى ئهمهس، مۇسھهفكه قـاراپ تـوغرا ۋە   . نى باشلىدىئوقۇشرەسمى قۇرئان 

 ئهرەپ تىلىـدا یېـزىش ۋە  . نى تهلهپ قىلغاچقا، بىزمۇ ئۆیـدە شـۇنىڭغا یـاردەم قىلىـۋاتىمىز    ئوقۇشراۋان 

ئىسـلام بىلىملىـرى    .باسقۇچىدىن ئوتۇپ، ھازىر ئاددى گرامماتىكا ۋە سۆزلۈكلهرنى ئۆگىنىۋاتىدۇ ئوقۇش

دېگهن دەرسىدە ئاللاھ سـۇبھانا ۋە تائالانىـڭ ئىسـىملىرىنى مهنىسـى بىـلهن ئۆگىنىـدۇ؛ سـۈرىلهرنىڭ        



 .تهپسىلىي ئۆگىنىـدۇ  ئىسلام ئهقىدىلىرىنى ۋە دۇئالارنى ئىنگلىزچه مهنىسى بىلهن. مهنىسىنى ئۆگىنىدۇ

بۇ مهكتهپنىـڭ  . باشقا پهننى دەرسلهرنى مۇشۇ دۆلهتتىكى باشقا پهننى مهكتهپلهرگه ئوخشاش ئۆگىنىدۇ

ئۆگىنىدىغان نهرسىسى كۆپ بولغاچقا مهكتهپته كۈنىگه بىرەر سائهت ئۇزۇنراق ئوقۇیدۇ ۋە تاپشـۇرۇقنى  

شـۇ  . كىچىك ۋاقتىدا ھایۋانلارغا قىزىقاتتى. دۇچوڭ ئوغلىمىز ھهممه نهرسىلهرگه قىزىقى. كۆپرەك ئىشلهیدۇ

قىزىقىشى سـهۋەبىدىن ئىنگلىـزچه كىتـاپلارنى كـۆرۈپ بىلمىسـه كىتـاپنى ئهكىلىـپ، بىـزگه ئوقۇتـۇپ          

لىرىدا نۇرغۇن بىز بىلمهیدىغان ھایۋانلارنىڭ ئىسـىملىرى، خۇسۇسـىیهتلىرى   ۋاقىتیاش  4-3دېگهندەك، 

كېیىن ھهر خىل قاتناش ۋاستىلىرىغا قىزىقتى، كېیىن . قان ئىدىۋە یاشاش مۇھىتلىرى بىلهن تونۇشۇپ چىق

  .ھهرخىل ئایروپىلانلارغا قىزىقتى، كېیىن یاغاچچىلىق قىلىشقىمۇ قىزىقتى

نـېمىگه قىزىقسـا بىـز ئامـال بـار شـۇ توغرىلىـق        . نۆۋەتته ئاسمان جىسىملىرىغا ۋە تاشلارغا قىزىقىۋاتىدۇ

ئهممـا  . شۇنىڭغا ئائىت مۇھىت بىلهن ئۇچراشتۇرۇشقا تىرىشتۇق كىتاپلارنى تېپىپ بېرىشكه تىرىشتۇق ۋە

ئهخلاق بولمىسا بىلىمنـى تـوغرا ئىشـلىتهلمهیدۇ، دەپ    -ۋە ئهدەپ ئىمانپهرزەنتلىرىمىزدە بىلىم بولۇپ، 

تهرتىپلىك بولۇش جهھهتتىن -ۋە تۇرمۇشتا رەتلىك ئىشلىتىشبىز یهنه بالىلارنى ۋاقتىنى پىلانلىق . بىلىمىز

  .هشكه تىرىشىۋاتىمىزتهربىیىل

 سىز ئوغۇللىرىڭىزنى یهسلىگه بهرمهي ئوزىڭىز تهربىیىلهپسىز، بۇنىڭ سهۋەبى نېمه؟: سوئال

ئۇنىڭدىن باشـقا بىـز   . ئانىسىغا مۇھتاج-بالىلار كىچىك ۋاقتىدا ئاتا. ھهر خىل سهۋەپلهر بولدى: جاۋاب

  .ئىقتىسادىمىزمۇ یار بهرمهیتتى ئىككىلىمىز مهكتهپته ئوقۇۋاتقاچقا، یاخشىراق یهسلىگه بېرىشكه

بالىلىرىڭىز ئۆیدە پۇتـۇنلهي ئۇیغـۇر تىلىـدا سوزلىشـىدىكهن، سـىز بۇنىـڭ كېـیىن مهكـتهپكه         : سوئال

 كىرگهندە توسالغۇ بولۇپ قېلىشىدىن ئهنسىرىمىدىڭىزمۇ؟

بىزمـۇ بهزىـدە ئهنسـىرىدۇق، بهزىـدە مهیلـى      . ھهر خىل كىشىلهر ھهر خىل مهسلىھهت بهردى: جاۋاب

سوزلىمهیدۇ یـاكى   ئۇیغۇرچهئهتراپىمىزدىكى نۇرغۇن ئۇیغۇر ئائىلىلهرنىڭ پهرزەنتلىرى پهقهت . ىدۇقد

بىز ئهگهر بىز چىـڭ تۇرمىسـاق ۋە پهرزەنتلىرىمىزنـى یېتهكلىمىسـهك ئۇلارنىڭمـۇ      . سوزلهشنىمۇ بىلمهیدۇ

مىىزغا ئانا تىلىمىزنـى  ىىربىزنىڭ ھهقىقهتهن بالىل. تهبىئىیلا شۇنداق بولۇپ قالىدىغانلىقىنى ھېس قىلدۇق

ئـانىلىرىمىز  -بىلمىسـه بـالىلىرىمىز ئاتـا    ئۇیغـۇرچه ئهڭ ئاددىیسى ئهگهر . ئۆگىتىش مهجبۇرىیىتىمىز بار



تۇققانلىرىمىز بىلهنچۇ؟ بىزنىڭ خهلقىمىز بىلهنچۇ؟ بىز -بىلهن قانداق مۇناسىۋەتته بولىدۇ؟ بىزنىڭ ئۇرۇق

ئېلىشىنى ئارزۇ قىلىمىز، بولۇپمۇ بىزنىڭ خهلقىمىزگه كېرەكلىك پهرزەنتلىرىمىزنىڭ ئاللاھنىڭ یولىدا ئىلىم 

ئىنشائاللاھ ئـاللاھ رەھـمهت قىلىـپ شـۇ ئىلىملارنـى      . ئاللاھنىڭ ئىلمىنى ئېلىشىنى بهكرەك ئارزۇ قىلىمىز

لېكىن بىز . ئالغان چاغدا بىزگه، خهلقىمىزگه یهتكۇزۇش ئۇچۇن ئانا تىلىمىزنى یاخشى بىلمىسه بولمایدۇ

ئۆیــدە ئىنگلىــزچه سوزلهشمىســهكمۇ، . ق بىــلهن ئىنگلىــزچىگه ئېتىــۋار بهرمهیمــۇ قویمىــدۇقبۇنىڭلىــ

بـالىلار  (چوڭ ئوغلـۇم مهكـتهپكه  . بالىلىرىمىزغا ئىنگلىزچه ئېلىپبهنى ۋە سۆزلۈكلهرنى بالدۇرلا ئۆگهتتۇق

ۇشـنى  لېكىن ھهممه ھهرپلهرنـى ئوق . كىرگهندە ئىنگلىزچه سۆزلىشهلمهیتتى (kindergarten باغچىسى

ئىنگلىزچه رەڭلهرنىڭ، ھهر ھىل گىئومىتىرىیىلىـك شـهكىللهرنىڭ، پهسـىللهرنىڭ،    . ۋە یېزىشنى بىلهتتى

ۋە یېزىلىشـىنى   ئىسـمى ئایلارنىڭ، ھهپته كۈنلىرىنىڭ ۋە كۈندىلىك تۇرمۇشتىكى نۇرغۇن نهرسـىلهرنىڭ  

ینالدى، لېكىن یېرىم یىلدىن مهكتهپته دەسلهپته بىر ئاز قى. گىچه سانىیالایتتى 100ئىنگلىزچه . بىلهتتى

  .كېیىن سىنىپنىڭ ئالدى بولۇپ ئوقۇشقا باشلىدى

بىـز دەسـلهپته یـول     .مهكتهپكه كىرىپ ئۇزۇن ئۆتمهیلا ئۆیـدە ئىنگلىـزچه سـۆزلهیدىغان بولىۋالـدى    

یهنه ئۇیغۇرچه سۆزلهشته چىڭ تۇرىۋالسـاق بالىغـا تـازا یاخشـى بولمایـدىغانلىغىنى ھىـس       . قویدۇق

م ۋاقىت ئۆتۈپ ئوغلىمىز مهكتهپكه كۆنۈپ كهتكهندىن كېیىن بىز ئۆیدە قهتئىي ئۇیغۇرچه مهلۇ. قىلدۇق

ئۇنىڭدىن ئاۋال بىزمۇ بهزىدە كهسـپىمىز توغرىلىـق یـاكى ئۆزىمىزنىـڭ     . سۆزلهش تۈزۈمىنى تۇرغۇزدۇق

را بۇ تـۈزۈمنى ئىج ـ . مهكتىپىدىكى ئىشلار توغرىلىق سوزلهشسهك ئىنگلىزچه سۆزلهشكه چۇشۇپ كېتهتتۇق

شـۇنداق قىلىـپ   . قىلىش باشلانغاندىن كېیىن بهزىدە چوڭ ئوغلىمىز بىزنى تهنقىتلهپ قویىدىغان بولدى

بارا ئوغلىمىز ئۆیدە تهبىئىیلا ئۇیغـۇرچه سـۆزلهیدىغان، سـىرتتا دادىـل ئىنگلىـزچه سـۆزلهیدىغان       -بارا

باشقا ئۇیغۇرلارنىڭ . مهسشۇنداقتىمۇ، داۋاملىق دىققهت قىلمىساق، بىزنىڭ مۇھىتىمىز یاخشى ئه. بولدى

ئۇیغۇرغا «بىز دائىم . پهرزەنتلىرى ئىچىدە ئۇیغۇرچه سۆزلهیدىغانلار ناھایىتى ئاز، ھهتتا یوق دېیهرلىك

» ئاپا، ئۇلارغا ئۇیغۇرچه گهپ قىلسام چۇشـهنمهیدىكهن «دېسهك، چوڭ بالام » ئۇیغۇرچه سۆزلهیسىلهر

دەپ،  -» ر بولغاندىكىن ئۇیغۇرچه سۆزلىشى كېرەكچۈشهنمىسه ئۆگىتىپ قویۇڭ، ئۇلار ئۇیغۇ«. دەیدۇ -

ئـانىلار بـالىلىرىنى   -بهزى ئاتـا . بالامغا ئۆزىنىڭ قىلغىنىنىـڭ تـوغرا ئىكهنلىگىنـى ئۇقتـۇرۇپ تـۇرىمىز     



قىسقىسى، بۇ مۇھىت بالىلىرىمىزنىڭ ئۇیغۇر تىلى . ئۇیغۇرچه سۆزلهشكه زورلایدۇ، بهزىلىرىنىڭ كارى یوق

ئـانىلار  -ھ خالىسا، بىز تهتىللهردە بالىلارنى ۋەتهنگه ئهۋەتىش، دائىم ئاتائاللا. ئۇچۇن یاخشى ئهمهس

تۇققـانلار بىـلهن پاراڭلاشـتۇرۇش ۋە ئۇیغـۇرچه كـۆپ كىتـاپ ئوقـۇش، یېـزىش ئـارقىلىق           -ۋە ئـۇرۇق 

  .بالىلىرىمىزنىڭ ئۇیغۇر تىلىنى بېیىتىشنى ئویلاۋاتىمىز

. مهكتهپلهر بار ئىكهن، ئاڭلاپ ناھـایىتى سـۆیۈندۈم   ئامېرىكىدەك دۆلهتتىمۇ بالىلارغا ئىسلامىي: سوئال

 ئانىلارنىڭ یۈكىنى كۆپ یىنىكلهتسه كېرەك؟-بۇنداق مهكتهپلهر مۇسۇلمان ئاتا

ئهلھهمدۇلىللاھ، قىیىنچىلىق دېگهن ھهممىلا یهردە بـار، گهپ شـۇ قىیىنچىلىقلارنـى یېڭىـدىغان     : جاۋاب

 ـ    بـالام ئوقۇغـان مهكـتهپ    . اكى تونۇیالماسـلىقتا ئىرادىگه كېلىش، شۇ ئىشـنىڭ مـۇھىملىقىنى تونـۇش ی

كۈنـدە ئهتىگهنـدە بامـداتتىن    . ئهسلىدىكى ئۆیىمىزدىن ماشىنا بىلهن بىر یېرىم سائهتلىك یول ئىـدى 

كېیىنلا بالىنى بهزىدە یاخشى گهپ بىلهن، بهزىدە ھهتتـا خاپـا بولـۇپ تۇرغـۇزۇپ، مهكتىـپىگه ئېلىـپ       

ئىشقا كهلگهندە ھېرىپ ھېچ . ویغاندىن كېیىن ئىشىمغا ماڭاتتىمبالىنى مهكتىپىگه ئاپىرىپ ق. ماڭاتتىم

. تاپشـۇرۇق ئىشـلىتهتتىم   نىداكهچته بالامنى مهكتهپتىن ئهكىلىـپ بىـر دەم ئىشـخا   . ماجالىم قالمایتتى

ئولتـۇرۇش   نىداكۈندە تۆت سائهتلهپ ماشى. ئاندىن یهنه شۇنداق ئۇزۇن یول مېڭىپ قایتىپ كېلهتتۇق

بالام كهچته ئـۆیگه  . ناھایىتى ئېغىر بىر سهپهر، كىچىك بالا ئۈچۈن تېخىمۇ شۇنداق بىز چوڭلار ئۈچۈنمۇ

  .قایتىپ كېلىپ، ھارغىنلىقتىن كرېسلودا یېتىپلا ئۇخلاپ قالاتتى

تېخى كىچىك بولغاندىكىن، ئـۆیگه یېقىنـراق ئـاممىۋى مهكـتهپكه بېرىـپ      «شۇنداق چاغلاردا بهزىدە 

. دېگهننىمـۇ ئویلاشـتۇق   «شتۇرسـاقمىكىن ئالماىسلامىي مهكتهپكه تۇرۇپ، سهل چوڭ بولغاندا ئاندىن ئ

بالىنىڭ ھهقىقىي خارەكتېرى یېتىلىـدىغان ۋاقىـت تولۇقسـىز ئوتتـۇرا مهكـتهپ، باشـلانغۇچتا       «: بهزىلهر

دەپ بىـزگه ئـاممىۋى مهكتهپـته ئوقۇتـۇش تهكلىپىنـى بهردى، لـېكىن        - «قهیهردىلا ئوقۇسا ئوخشاش

مهسـىلهن، مهكتهپـته رامىـزان ئـایلىرى مۇسـۇلمان      . ، یهنه ئىككىلهنـدىم ئهتراپىمدىكىلهرگه قـاراپ 

ئوقۇغۇچىلار ئىفتـارنى مهكـتهپ ئاشخانىسـىدا قىلاتتـۇق، شـۇنداق چاغـدا باشـقىلارغا دىقـقهت قىلىـپ          

ئادەتته مۇسۇلمان دۆلهتلىرىـدىن كهلـگهن ئوقۇغـۇچىلار ئىفتـار ئالدىـدىكى دۇئـا قوبـۇل        . باققانىدىم

لـېكىن  . قولدىن بهرمهي، توختىماي ئاللاھنى زىكىر قىلىش بىـلهن مهشـغۇل بـولاتتى    بولىدىغان ۋاقىتنى



. ئامېرىكىدا چوڭ بولغان، خېلى یاخشى تهربىیه ئالغان مۇسۇلمان بالىلارمۇ چاقچاقلىشىپ، ئوینىشـاتتى 

ەتته، ئهلـۋ . شۇلارنى ئویلاپ بالا ئۈچۈن تهربىیىلىنىدىغان مۇھىتنىڭ ناھایىتى مۇھىملىقىنى ھېس قىلـدىم 

ئانـا بولـۇش سـۈپىتىمىز    -مۇنداق مۇھىتتا چوڭ بولسا چوقۇم تهقۋا بولىدۇ، دېیهلمهیمىز، لېكىن بىز ئاتـا 

بىلهن، ئاللاھ بىزگه ۋەزىپه قىلىپ بهرگهن بالىلىرىمىزنى چوقـۇم قـولىمىزدىن كهلگىـنىچه ئهڭ یاخشـى     

للاھ سـهللهللاھۇ ئهلهیھـى   رەسـۇلۇ . ئىسلامىي مۇھىتتـا چـوڭ قىلىـش، تهربىـیىلهش مهجبـۇرىیىتىمىز بـار      

ئانىسى یهھۇدىي یـاكى مهجۈسـى قىلىـپ    -ھهربىر بالا ئىسلام ئۈستىگه تۇغۇلىدۇ، ئۇنى ئاتا«: ۋەسهللهم

  .دېگهن» چىقىدۇ

شۇنچىلىك . ئهلھهمدۇلىللاھ، شۇنداق قىلىپ، بالامنى سهل جاپا تارتساقمۇ، ئىسلامىي مهكتهپته ئوقۇتتۇق

ئۇلارنىـڭ مهكتىپىنىـڭ دەرس ئۆتـۈش    . ى ئوبدان تهربىـیه ئېلىۋاتىـدۇ  جاپاغا چۇشلۇق، بالاممۇ ناھایىت

 :ئۇسۇلى مۇنداق

مهسچىتته بۇلارنىڭ . ھهر كۈنى ئهتىگهندە ئۇلار مهكتهپكه كېلىپ ئهڭ ئاۋۋال ئۇدۇل مهسچىتكه كىرىدۇ

 مهكتهپ مۇدىرى یاكى چوڭراق مۇئهللىملهردىن بىرەرى بۇلارغا بىرەر ھهدىسنى سۆزلهیدۇ، ئانـدىن شـۇ  

ئاندىن ئۇلارنىـڭ ھهر ئـایلىق   . ھهدىسنىڭ مهزمۇنىنى ئوقۇغۇچىلارغا ئاددىي تىل بىلهن چۈشهندۈرىدۇ

تېمىلىق پائالىیهتلىرى بار، مهسىلهن، بۇ ئایلىق تېمىسى راستچىل بولۇش، بولسا، ئاساسهن مۇشـۇ ئایـدا   

بولۇشنى یېتىلدۈرۈشنى  ھهركۈنى راستچىللىق توغرىسىدا ھهدىس سۆزلهیدۇ، ئوقۇغۇچىلار ئۆزىدە راستچىل

راستچىللىقنىڭ ئۈلگىسى «شۇ ئایدا ھهم سىنىپنىڭ، مهكتهپنىڭ كۆزگه چېلىقىدىغان یهرلىرىگه . ئۆگىتىدۇ

دېگهندەك خهتلهرنى یېزىپ قویىدۇ ۋە ئوقۇغۇچىلارنى راسـتچىل بولۇشـقا   » ئهبۇ بهكر رەزىیهللاھۇ ئهنھۇ

ــدۇ  ــیه ســۆزلهرنى یازى اشــقا دەرســلىرى مهن یۇقىرىــدا ســۆزلهپ  ب. ئۈندەیــدىغان ھهدىــس ۋە ئهقلى

  .ئۆتكهندەك

ھازىر ئۇ قىیىنچىلىقلار ئاساسـهن تـۈگهپ بالامنىـڭ مهكتىـپىگه یـېقىن یهرگه كۆچـۈپ       . ئهلھهمدۇلىللاھ

-ھـازىر یولدىشـىمنىڭ مهكـتهپكه بېرىـپ     .لېكىن یولدىشىمنىڭ مهكتىپىگه یىراقلاپ كهتتۇق. كهلدۇق

  .تىدۇكېلىشىگه كۈنىگه تۆـ سائهت ۋاقىت كې

لۇق ئوقۇۋاتقان مهزگىلدە ئىككـى بالىنىـڭ ھالىـدىن ئـۆزۇڭلار     دوكتورئایاللار ئىككىلىڭلار -ئهر: سوئال



 ئاپسىلهر، یهنه ۋاقىت چىقىرىپ قۇرئان یادلایدىكهنسىز، ۋاقىتنى قانداق ئورۇنلاشتۇرىسىز؟ خهۋەر

قىتنى ئالدىنئالا پىلانـلاش ئىنتـایىن   ۋا. ۋە لا ھهۋله ۋە له قۇۋۋەته ئىللاھ بىللاھ. ئهلھهمدۇلىللاھ: جاۋاب

ھهر كۈنى قىلىدىغان ئىشلارنى ئالدىنقى كۈنى ئۇخلاشتىن بۇرۇن ئویلىنىپ یېزىـپ چىقىـش بىـر    . مۇھىم

ئهتىسى ئـورنىڭىزدىن تۇرغانـدىن باشـلاپ شـۇ ئىشـلارنى ئىجـرا قىلىشـقا چۈشسـىڭىز          .یاخشى ئادەت

چىك بالىسـى بـار ئـادەم تېخىمـۇ شـۇنداق قىلىشـى       كى. ئۆزىڭىزمۇ سهزمهي نۇرغۇن ئىشلارنى قىلالایسىز

نىمه قىلىشـىڭىزنى ئالـدىن پىلانلىۋالمىسـىڭىز بىكـار     . چۈنكى سىزنىڭ ۋاقتىڭىز چهكلىك بولىدۇ. كېرەك

  . .ۋاقتىڭىز قىلىدىغان ئىشىڭىزنى تېپىپ بولغىچه ئۆتۈپ كېتىدۇ

سائهت ئۇخلىسىڭىز، ئـۇ  8ر سىز ئهگه. سائهت ئۇخلایدۇ 12یاشقىچه كۇنىگه كهم دىگهندە  4-3بالىلار 

. سائهتنى چىـڭ تۇتـۇش كېـرەك    4ئاشۇ . سائهت ئهركىن ۋاقىت بار، دىگهن گهپ 4چاغدا سىزگه یهنه 

ئاستا ئۆزى ئوینایـدىغان  -بالىغا ھهر كۈنى مهلۇم ۋاقىت ئاجرىتىپ، یاخشى ئوینىتىپ قویسا، بالا ئاستا

ته، لېكىن كاللىڭىزدا باشقا ئىشنى ئویلاپ ئولتۇرسىڭىز، ئهگهر سىز بالىڭىز بىلهن ئوینىغان قىیاپهت. بولىدۇ

چۇنكى بالىلار سىزنىڭ ئۇلارغا ھهقىقى كۆڭۈل بۆلمهیۋاتقـانلىقىڭىزنى   .بالىڭىز سىزگه تېخىمۇ یېپىشىۋالىدۇ

شۇڭا چوقـۇم  . بىلىدۇ ۋە سىزنىڭ ھهقىقى كۆڭۈل بۆلۈشىڭىزنى سېغىنىپ كهچكىچه كهینىڭىزگه كىرىۋالىدۇ

ېرىم سائهت ئاجرىتىپ كىچىك بالا بولۇپ، ھهممه ئىشلارنى ئۇنتۇپ تۇرۇپ تهڭ ئوینـاش  ھىچبولمىسا ی

ئۇنىڭدىن كېیىن بالىنىڭ كۆز ئالدىـدا تامـاق ئهتسـىڭىزمۇ ۋە كىتـاپ كۆرسـىڭىزمۇ خـاتىرجهم       . كېرەك

  .قىلالایسىز

شـۇڭا  . چه چۈشـىنىدۇ ئىبادەتكه كهلسهك، بالىلار ناماز ۋاقتىنىڭ بىر ئالاھىدە ۋاقىت ئىكهنلىكىنى بارغـان 

بارا  -ناماز ۋاقتى بولغاندا بالىنى بىخهتهر ئورۇنلاشتۇرۇپ قویۇپ كېچىكتۇرمهي ناماز ئوقۇش كېرەك، بارا

» بهرىبىر ئاپام نامىزى تۈگىمىچه ماڭا قارىمایـدۇ «دېگهن ھامان » ئاللاھۇ ئهكبهر«یىغلاۋاتقان بالىمۇ 

  . دەپ شاپپىدە توختاپ قالىدىغان بولىدۇ

شۇڭا یهنه بىر ئۇسۇل، بىلله تاھـارەت  . بالىلار ئاپىسى بىلهن بىلله ئىش قىلىشنى یاخشى كۆرىدۇكىچىك 

ھهتتا قۇرئان ئوقۇشمۇ . ئېلىپ، بىلله ناماز ئوقۇسا بالا ھهم كاشىلا قىلمایدۇ، ھهم ئۆزىمۇ ئۆگىنىپ قالىدۇ

ەپ، بىرسـىنى تاللىتىـپ   د» بالام، سىز قایسىسـىنى ئوقۇیسـىز؟  «شۇنداق، قۇرئاندىن ئىككىنى ئهكىلىپ 



بهزىدە مېنىڭ كىچىك بـالام توختىمـاي مېنىـڭ قولۇمـدىكىنى     . یهنه بىرسىنى ئۆزىڭىز ئوقۇسىڭىز بولىدۇ

دەپ بهش » ماقۇل«دېسهم، » ئىككىمىز تهڭ ئوقۇیلى«ئۇنداق چاغلاردا تىزىمدا ئولتۇرغۇزۇپ . تالىشىدۇ

  .مىنۇت بولسىمۇ ئولتۇرۇپ بېرىدۇ

مهسىلهن، تاماق ئېتىش، كىر یۇیـۇش، ئـۆي   . لىرىنى بالىلار بىلله قىلغىلى بولىدۇئۆیدە نۇرغۇن ئۆي ئىش

تازىلاش دېگهندەك ئىشلارنى قىلغاندا بالىلارنى تهڭ قاتناشتۇرسا، ئۇلار ھهم خۇشال بولىدۇ، سـىزمۇ ھهم  

جرىبىلهرنـى  بىز بىرىنچى بالىمىزدا كۆپ قىینالغان ئىدۇق، ئىككىنچى بـالىمىزدا ته  .ئىشىڭىزنى قىلالایسىز

دېسـه،  » مهنمۇ قىلىمهن«نېمه ئىش قىلسام . یهكۈنلىدۇق، ئاللاھ تائالا بىزگه كۆپ ئاسانچىلىق بهردى

ماقۇل دەپ قوللىرىنى یۇیۇپ قىلىۋاتقان ئىشىمنى تۇتقۇزۇپ قویىمهن، بهزىـدە ئـۇزۇن قىلىـدۇ، بهزىـدە     

رىنى كېیىن قىلىۋاتقىنىمنى كۆرسـىمۇ  زېرىككهن ئىشلى. بىردەمدىن كېیىنلا زېرىكىپ ماڭا قایتۇرۇپ بېرىدۇ

مهسـىلهن، پىچـاق، قایچـا بىـلهن قىلىـدىغان      . ئهمما بهزى ئىشلارغا یـاق دەیـمهن  . قایتا تالاشمایدۇ

 ئىشلارنى تالاشسا كىچىك بالىلارنىڭ قایچىسى یاكى ئۆتمهیدىغان پىچاق بېرىمهن

شـۇڭا ھـازىر   . نى چۈشـهندۈرىمهن ۋە قولۇمدىكى پىچاق، قایچىنى بهرسهم نېمه ئۈچۈن بولمایدىغانلىغى

  .كۆپىنچه ئهھۋاللاردا ئۆي ئىشلىرىنى قىلىش بىز ھهممىمىز ئۇچۇن كۆڭۈللۈك ئىش بولۇپ قالدى

قىسقىسى، بالا ئویغاق چاغدا مۇشۇنداق ئىشلارنى تۈگىتىۋالسىڭىز، ئاندىن بالا ئۇخلاپ قالغاندا كوپرەك 

  .، ئىنشائاللاھزېھىن تهلهپ قىلىدىغان ئىشلارنى قىلسىڭىز بولىدۇ

ئهگهر بىز نىیهت . ئاللاھ تائالا ھهقىقهتهن بىزگه قۇرئاننى یادلاشنى ۋە چۈشىنىشنى ئاسان قىلىپ بهرگهن

مهن دائىـم قۇرئـاننى   . قىلساق ۋە تىرىشساقلا، ئۇنىڭ ھىچ بىر قىیىن ئىش ئهمهسـلىگىنى ھـېس قىلىمىـز   

 ـ . مۇسھهفتىن یادلاشقا تىرىشىمهن لهن یـادلاش ئهسـته تۇتۇشـقا پایـدىلىق     چۇنكى ئایهتنىڭ ئـورنى بى

ئاۋال یادلىماقچى بولغان ئایهتنى ئوقۇیمهن، ئانـدىن ئـۇ ئایهتنىـڭ مهنىسـىنى سـۆزمۇ سـۆز       . ئىكهن

ئۇنىڭـدىن كېـیىن،   . مىنـۇت كېتىـدۇ   10-5بۇنىڭغـا  . ئاندىن مهنىسى ھهققىدە ئویلایمهن. ئۆگىنىمهن

قېتىم  3سائهتتىن كېیىن ئۇ ئایهتنى مۇسھهفتىن  2-1یهنه . ئاۋۋال قىلىۋاتقان ئىشىمنى داۋاملاشتۇرىمهن

ئهگهر ئۇنتـۇپ قالغـان بولسـام    . ئوقۇیمهن ۋە ھهر بىر سۆزنىڭ مهنىسىنى ئېسىمگه ئېلىشقا تىرىشىمهن

قېتىم دەپ بېقىشقا  3ئاندىن، كىتاپقا قارىماي ئېسىمدە قالغىنىنى . سۆزلهرنىڭ مهنىسىنى قایتا كورىمهن



مۇشـۇ جهریـاننى تـاكى ئـۇ ئـایهتنى      . قېـتىم ئوقـۇیمهن   3پنى ئېچىـپ یهنه  ئاندىن كىتا. تىرىشىمهن

بهزىدە یهنه ۋاقىت چىقىرىـپ شـۇ   . مىنۇت كېتىدۇ 10-5بۇنىڭغا یهنه . یادلىغانغا قهدەر تهكرارلایمهن

مىنـۇت ئاجراتسـاق    20ئهگهر بىز ھهر كۇنى قۇرئان یادلاشقا . ئایهتنىڭ تهفسىرىنى ئوقۇشقا تىرىشىمهن

  .چۈشىنىش ۋە یادلاش بارغانسىرى ئاسان توختایدۇ. تېز ئىلگىرلهیمىزناھایىتى 

ئهگهر سىز ۋاقتىڭىز ئویلىغان ئىشـلىرىڭىزغا یېتىشـمىگهندەك ھىـس قىلسـىڭىز، ھهر كـۇنى نـېمه ئىـش        

سېكۇنتلىرىغىچه سهمىمىیلىك بىلهن بىر دەپتهرگه یېزىپ مېڭىـڭ ۋە بـۇنى بىـر    -قىلغانلىغىڭىزنى مىنۇت

بىر ھهپتىدىن كېیىن یازغان خـاتىرىڭىزنى كـۆزدىن كهچـۇرۇپ چىقسـىڭىز نـېمه      . تۇرۇڭھهپته داۋاملاش

تـۈرگه   2ئانـدىن سـىز ئىشـلىرىڭىزنى    . ئۇچۇن ۋاقتىڭىز یهتمىگهندەك ھېس قىلغـانلىغىڭىزنى بىلىسـىز  

ھهممىمىزنىـڭ  . سىز قىلىشـىڭىز كېـرەك بولغـان ئىشـلار ۋە سـىز قىلىشـنى خالایـدىغان ئىشـلار        : ئایرىڭ

مهسىلهن، بالامنىڭ قورسىغى ئېچىپ كهتسه بىر نهرسـه بېـرىش مهن قىلىشـىم كېـرەك     . ىیىتى بارمهجبۇر

بىـز مهجبـۇرىیىتىمىزنى تونۇشـىمىز ۋە    . بولغان ئىش، ھهدىس یادلاش مهن قىلىشنى خالایـدىغان ئىـش  

نى بىز یاخشـى ئهمهللهرنـى قىلـدۇق، دەپ ئۆزىمىزنىـڭ مهجبـۇرىیىتى     . ئۇلارغا جىددى قارىشىمىز كېرەك

یهنه مهسىلهن، نامازلارنى ۋاقتىدا ئوقۇش بىلهن قۇرئان ئوقـۇش یـاكى یـادلاش    . ئۆتىمىسهك بولمایدۇ

بىــز قۇرئــان یــادلایمهن، دەپ ئولتــۇرۇپ نامازنىــڭ ۋاقتىنــى . ئوخشــىمىغان ئىككــى تــۇرگه چۇشــىدۇ

  .ئۆتكۈزىۋەتسهك بولمایدۇ

ئۇنىڭدىن باشقا . ڭا كۆپ یاردىمى بولدىقىسقىسى، ئالدىن پلانلاش ۋە ۋاقىتنى تېجهپ ئىشلىتىشنىڭ ما

 .ئىنتېرنېتنى ئىشلىتىش ۋاقتىنى چهكلهش كېرەك ئىكهن

ھازىر ئالىي مهكتهپلهردىكى بىر قىسىم ھهمشىرىلهر ئارىسىدا بهرىبىـر ئوقۇسـاقمۇ یهنه بېرىـپ    : سوئال

قانـداق  سـىز مۇشـۇ ئهھۋالغـا    . ئۆیدە ئولتۇرىدىكهنمىز، دەپ مهكتهپنى تاشـلاش خاھىشـى ئېغىـركهن   

 قارایسىز؟

بىلىم ئېلىش بىلهن ئۆیدە  .ھهر كىشىنىڭ ئهھۋالى ئوخشىمایدۇ. بۇنىڭغا بىر نهرسه دىیىش تهس: جاۋاب

ئولتۇرۇشنىڭ ھىچ زىددىیىتى یوق، یهنى ئۆیدە ئولتۇرغان ئادەم بىرنهرسه بىلمىسىمۇ بولىدۇ دېیىش بىـر  

مهن . ق ئـېلىش مهسىلىسـى باشـقا بىـر گهپ    ئهمما بىلىمنـى قانـدا  . بىلىم ھهر كىشىگه كېرەك. خاتا ئاڭ



  .بۇنىڭغا جاۋاپ بېرەلمهیمهن، دەپ ئویلایمهن

. لېكىن مېنىڭ قارىشىمچه، ئۆیدە ئولتۇرۇش ئایال كىشىگه نىسبهتهن ناھایىتى ئهجىر بېرىلىدىغان ئىش

لهرگه قۇرئان ۋە ھهدىسلهرنىڭ تهشهببۇسىغا قارىسـاقمۇ، ئهرلهرنىـڭ سـىرتلاردا ئىجتىمـائىي پائـالىیهت     

كــۆپرەك ئىشــتىراك قىلىــپ، ئــائىلىنى قوغــداش ۋە ھالىــدىن خهۋەر ئېلىشــنى، ئىجتىمــائىي تۇرمۇشــتا  

ئهتراپىدىكىلهرگه كۆپرەك یاردەم قىلىشنى، ئایال كىشىنىڭ بولسا ئائىلىدە بولۇپ، ئائىلىـدىن یاخشـى   

ا خهۋەر ئېلىـــپ، بـــالىلارنى یاخشـــى تهربىـــیىلهپ، یاخشـــى ئایـــال ۋە یاخشـــى ئانـــا بولۇشـــق 

ئایال كىشى ئائىلىـدىن یاخشـى خهۋەر ئالسـا، یاخشـى قـورۇقچى      . رىغبهتلهندۈرگهنلىكىنى بایقایمىز

بولالىسا ئهر ئۆزىنىڭ خىزمىتىنى یاخشى قىلالایدۇ، شۇنداقلا بىر خىل تهڭپۇڭلۇق شهكىللىنىپ، ئائىلىنىڭ 

. مهلگه ئاشـۇرغىلى بولىـدۇ  مۇستهھكهم داۋاملىشىشى، پهرزەنتلهرنىڭ ئىللىق مۇھىتتا تهربىیىلىنىشىنى ئه

ئایال كىشى قانچه بىلىملىك بولغانچه، بالىلارنىڭ تهربىیىلىنىشى ئهتراپلىـق بولـۇپ چىقىـدۇ، بالىنىـڭ     

. شۇڭا ئایاللارنىڭ بىلىم ئالماسلىقى یاخشى ئىش ئهمهس. تهربىیىسى كۆپ ھاللاردا ئانىغا باغلىق بولىدۇ

لـېكىن، مهن بىلىـم ئـېلىش ئۈچـۈن چوقـۇم      . لىنهلهیـدۇ ئایاللار بىلىملىك بولسا خهلقىمىز ئانـدىن گۈل 

  .مهھرەمسىز ھالدا یىراقلارغا سهپهر قىلىش كېرەك، دەپ قارىمایمهن

یېڭى توي قىلغان، یېڭى بالىلىق بولغان ھهمشىرىلهرگه ئائىله، ئایاللىق ئهخلاقى ۋە پهرزەنـت  : سوئال

  .ئاللاھ سىزدىن رازى بولسۇن. ىڭىزتهربىیىلهش توغرىلىق ئىككى ئېغىز نهسىھهت ۋە تهكلىپ بهرس

سىڭلىم، یېڭى توي قىلغان ھهمشىرىلهر ئامال بار ھهممه ئىشىنى تاشلاپ یاخشى ئایال بولۇشنى : جاۋاب

مۇناسىۋىتى ئائىله ئایالنىڭ  -بىر ئائىله جهمئىیهت ئۈچۈن قانچىلىك مۇھىم بولسا ئهر. ى كېرەكئۆگىنىش

ئایالنىـڭ مۇناسـىۋىتى یاخشـى بولمىسـا بـالىلارنى یاخشـى تهربىیىلهشـمۇ        -ئهر. ئۈچۈن شۇنچه مۇھىم

دېگهن ماقالىنى ئهۋەتـتىم،  » بىز یهنىلا نىكاھقا ئېھتىیاجلىقمۇ؟«مهن ھېلىلا سىزگه . ئىنتایىن قىیىن ئىش

 :ئۇنىڭدا مۇنداق بىر ئابزاس بار

ئایال ئىككىلا تهرەپ ئوخشاش تىرىشچانلىق -شۇكى، نىكاھ تۇرمۇشىدا ئهر بىزدىن تهلهپ قىلىنغىنى«

ھهقىقهتهنمۇ، . كۆرسىتىشى كېرەك، شۇندىلا، ئىنشائاللاھ، ئىككى تهرەپ ئوخشاش ئهجىرگه ئىگه بولىدۇ

نىكاھتىن كېیىن شهیتان ھهر ئاماللار بىلهن ئىككىیلهننىڭ ئارىسىنى بۇزۇۋېتىشكه تىرىشىدۇ ۋە ئاران 



جهبىر ئىبن ئابدۇللاھتىن رىۋایهت قىلىنىشىچه  ».قوشۇلغان بۇ بىر جۈپنى ئایرىۋېتىشكه ئۇرۇنىدۇ تهسته

شهیتانلارنىڭ باشلىقى ئىبلىسنىڭ تهختى « :رەسۇلۇللاھ سهللهللاھۇ ئهلهیھى ۋەسهللهم مۇنداق دېگهن

. ن ئهۋەتىـدۇ ئۇ ئادەملهرنىڭ ئارىسىغا شهیتانلارنى یامانلىق قىلىش ئۈچۈ. دېڭىزنىڭ ئۈستىدىدۇر

. ئىبلىسنىڭ نهزەرىدە شهیتانلارنىڭ ئهڭ یامىنى ئىنسانلار ئارىسىدا ئهڭ چوڭ یامانلىق قىلالىغىنىدۇر

قاچانكى ئۇلارنىڭ بىرەرىنىڭ باشقىلارنىڭ ئارىسىغا خاتا . ئاندىن ئىبلىس ئۇلارنىڭ بایانلىرىنى ئاڭلایدۇ

ۋەتكهنلىكىنى ئاڭلىسا ئىبلىس ناھایىتى چۈشىنىش ۋە گۇمان پهیدا قىلىپ، ئۇلارنىڭ ئارىسىنى بۇزۇ

» سهن قالتىسكهنسهن«ئىبلىس كېلىپ شۇنى بایان قىلغۇچىنى قۇچاقلایدۇ، ھهم . خوشال بولۇپ كېتىدۇ

  .مۇسلىم رىۋایهت قىلغان  »یهنى، بۇ شهیتاننىڭ ئىنسانلارنى ھهقىقىي ئازدۇرغانلىقىدۇر. دەیدۇ

ۋەسـىلىرىگه بویسۇنماسـلىقىمىز   -ۇش ئۇچۇن قىلىۋاتقان ۋەسیهنى، ھهر بىرىمىز شهیتاننىڭ بىزنى ئازدۇر

مهن . بـۇ تېمىـدا نۇرغـۇن ماقـالىلار بـار     . لازىم ۋە بۇنىڭ ئۇچۇن ئـۆزىمىزنى قوراللاندۇرىشـىمىز لازىـم   

قىلىـپ مـۇنبهرگه چـاپلاپ     تهرجىمهكېیىنچه . تهپسىلى ئوقۇپ چىقىڭ. بىرنهچچىسىنى تاللاپ ئهۋەتتىم

جاھانـدا  . ئۇ توغرىلىق كېیىنچه ئوقۇغـانلىرىمنى ئورتاقلىشـاي  . هشمۇ چوڭ بىر تېمابالا تهربىیىل. قویارمىز

بـالىلارنى یاخشـى تهربىـیهلهش    . ئانا بولۇشتىن تهس ئىش یوق ئىكهن، دەپ ئـویلایمهن -یاخشى ئاتا

  :ھازىرچه مېنىڭ ھېس قىلغىنىم. ئىنتایىن قىیىن ئىش

  .نى كۆپ قىلىشیاخشى ئهمهللهر. ئاللاھتىن كوپ یاردەم سوراش. 1
  
  .بالىمىزغا ئۆگهتمهكچى بولغان ئىشتا ئاۋال ئۆزىمىز ئۈلگه بولۇش. 2

  

  .پهرزەنتىمىزنىڭ ئاللاھنىڭ ئامانىتى ئىكهنلىگىنى ئۇنتۇپ قالماسلىق.3

ئهمدى ھهمشـىرىلىرىمىزنىڭ تۆەنـدىكى ماقـالىلارنى ئوقـۇپ     . بۇ توغرىدا ھازىرچه مۇشۇنچىلىك یازاي

  .قىلىمهنچىقىشىنى تهۋسىیه 

ئـاللاھ رەھـمهت قىلسـۇن ھهدە، كـۆپ ۋاقتىڭىزنـى ئېلىـۋەتتىم، سـوئاللارغا ۋاقىـت چىقىرىـپ جـاۋاب           

  .بهرگهنلىكىڭىز ئۈچۈن چىن كۆڭلۈمدىن رەھمهت ئېیتىمهن



ئهگهر مهن باشـقىلارغا پایـدىلىق، یاخشـى سـۆلهرنى     . ئاللاھ بارلىق قېرىنداشلىرىمغا رەھمهت قىلسـۇن 

ئهگهر مۇۋاپىق بولمىغان مهزمۇنلار قوشۇلۇپ قالغان بولسـا  . ئاللاھنىڭ رەھمىتىدىنسۆزلىگهن بولسام بۇ 

 .ئاللاھ ئالىمدۇر. ئۇ مېنىڭ یېتهرسىزلىكىمدىن

 
 
 
 
 
 
 
 
 
 
 
 
 
 
 
 
 
 

-تۆۋەندىكىلهر ھهمشىرەم بىزگه تهۋسىیه قىلغان ماقالىلهر، بۇلارنىمۇ تهرجىمه قىلىپ قویدۇم، قېرىنداش

 :گسه ئهجهب ئهمهسھهمشىرىلهرگه پایدىسى ته

 

 شهیخ ئهلبانى رەھىمهھۇللانىڭ نهسىھىتى

 

 ئایاللارغا نهسىھهتلهر- ئهر

 شهیخ ئهلبانى

بىرىنـى ئـاللاھ تائالاغـا    -بىرىگه بویسۇنۇشـى، ھهمكارلىشىشـى ۋە ماسلىشىشـى، بىـر    -ئهر ۋە ئایال بىر

ئهگىشىشــكه  یۈزلىنىشــكه، قۇرئانــدا ئوچــۇق كۆرســهتكهن كۆرســهتمىلىرىگه ۋە ســهھىھ ســۈننهتلهرگه



شـۇنداقلا شـهرىئهتنىڭ كۆرسهتمىسـىگه ئهگىشىشـنىڭ ئـورنىنى دىنىـي       . ئاگاھلاندۇرۇپ تۇرۇشى لازىم

ئـادەتلهر ۋە  -كۆرسهتمىلهرگه ۋە شهخسلهرگه قارىغۇلارچه مۇئامىله ئهگىشىش، دىنغا مۇخالىـپ ئـۆرپ  

ئـاللاھ  . لىش كېـرەك خىیاللىرى ئىگهللهپ كهتمهسلىككه دىققهت قى-كىشىلهرنىڭ ئۆزى توقۇۋالغان ئوي

 -ۋە ئۇنىڭ پهیغهمبىرى بىرەر ئىشتا ھۆكۈم چىقارغان چاغـدا، ئهر الله ا» :ئهززە ۋە جهلله مۇنداق دەیدۇ

نىڭ پهیغهمبىـرى بىـرەر ئىشـتا    الله ۋە االله یهنى ا(ئایال مۆمىنلهرنىڭ ئۆز ئىشىدا ئىختىیارلىقى بولمایدۇ 

غـا ۋە  الله كىمكـى ا ) ىلىك قىلىشىغا بولمایدۇھۆكۈم چىقارغان ئىكهن، ھېچ ئادەمنىڭ ئۇنىڭغا مۇخالىپهتچ

 سۈرە ئهھزاب )ئۇنىڭ پهیغهمبىرىگه ئاسىیلىق قىلسا، ھهقىقهتهن ئۇ ئوپئوچۇق ئازغان بولىدۇ

33:36 

ئىككىلا تهرەپ ئاللاھ ئۆزلىرىگه یۈكلىگهن ھهقلىرىنى ۋە مهجبۇرىیهتلىرىنى تولـۇق ئـاداش قىلىشـلىرى    

ئهر بىلهن ئوخشاش ھوقۇققا ئىگه بولىمهن، دەپ تۇرۇۋالماسـلىقى   ئېنىقكى، ئایال كىشى ئائىلىدە. كېرەك

شۇنداقلا ئهر ئۆزىنىڭ نىكاھتىكى ئورنىدىن پایدىلىنىپ ئایـال كىشـىنى ئېزىـدىغان، ئۇنىڭغـا     . كېرەك

  .ئازار بېرىدىغان، یاكى ئادالهتسىزلىك قىلىدىغان ئىشلارنى قهتئىي قىلماسلىقى كېرەك

للىرى ئۈسـتىدە ئهرلهرنىـڭ ھهقلىـرى بولغىنىـدەك، ئهرلىـرى ئۈسـتىدە       ئایـا » :ئاللاھ مۇنـداق دەیـدۇ  

یهنى ئایاللار مۇۋاپىـق دەرىجىـدە ھوقـوقتىن بهھـرىمهن بولىشـى كىـرەك،       (ئایاللارنىڭمۇ ھهقلىرى بار 

مۇۋاپىق دەرىجىدە مهجبۇرىیهتمۇ ئۆتىشى كېرەك، ئایاللارغـا مهھـرى بېـرىش ۋە ئۇلارنىـڭ تۇرمۇشـىنى      

. ئهرلهر ئایاللاردىن بىر دەرىجه ئارتۇقلۇققا ئىگه) لىرى ئهرلهرگه یۈكلهنگهنلىكتىنقامداش مهجبۇرىیهت

 2:228. سۈرە بهقهرە)ھىكمهت بىلهن ئىش قىلغۇچىدۇر. غالىپتۇرالله ا

یهنى (نىڭ بهزىسىنى بهزىسىدىن الله ئهرلهر ئایاللارنىڭ ھامىیلىرىدۇر، بۇ ا«:ئاللاھ یهنه مۇنداق دەیدۇ

ئارتۇق قىلغانلىقىدىندۇر ۋە ) ۋەت، غازاتقا چىقىش قاتارلىق جهھهتلهردە ئایاللاردىنقۇۋ -ئهرلهرنى كۈچ

یهنـى ئایاللارنىـڭ نهپىقىسـى ئهرلهرنىـڭ      )مـاللىرىنى سـهرپ قىلغانلىقىدىنـدۇر   -ئهرلهرنىڭ ئۆز پۇل

غـان  یاخشى ئایاللار ئىتائهت قىلغۇچىلاردۇر، ئهرلىـرى یېنىـدا بولمى   .(زىممىسىگه یۈكلهنگهنلىكىدىندۇر

نىڭ پاناھىدا ئهرلىرىنىڭ ھهقلىرىنى ساقلىغۇچىلاردۇر، سـىلهر سهركهشـلىك قىلىشـلىرىدىن    الله چاغلاردا ا

بۇمۇ ئۈنـۈم  (بىر تۆشهكته بىلله یاتماڭلار،  (بۇ ئۈنۈم بهرمىسه(قورقىدىغان ئایاللارغا نهسىھهت قىلىڭلار، 



سىلهرگه ئىتـائهت قىلسـا، ئـۇلارنى     ئهگهر. ئۇلارنى ئهدەپلهش مهقسىتىدە ئاستىراق ئۇرۇڭلار) بهرمىسه

ئایاللارغـا زۇلـۇم   الله ا(ھهقىقهتهن سىلهردىن ئۈسـتۈندۇر، بۈیۈكتـۇر   الله ا. بوزەك قىلىش خىیالىدابولماڭلار

 )4:34سۈرە نىسا  ( »قىلغاننى جازالایدۇ

ھ، ئـى رەسـۇلۇللا  «: مۇئاۋىیه رەزىیهللاھۇ ئهنھۇ رەسۇلۇللاھ سهللهللاھۇ ئهلهیھى ۋەسهللهمدىن سـورىدى 

رەسۇلۇللاھ سـهللهللاھۇ ئهلهیھـى ۋەسـهللهم    » ئایاللىرىمىزنىڭ بىزنىڭ ئۈستىمىزدە قانداق ھهقلىرى بار؟

ئۆزەڭ یېگهندەك یېدۈرۈشۈڭ، ئۇلارغا ئۆزۈڭ كىیگهندەك كىیدۈرۈشۈڭ، ئۇلارنى ئۇلارغا » :مۇنداق دېدى

ۆرۈمسـىز قىلىۋەتسـۇن،   ئهرەبلهردە ئاچچىقى كهلسه ئـاللاھ سـېنى ك  (سهتلىشىپ كهتسۇن، دېمهسلىكىڭ 

ئایاللىقتىن تۇرمۇشـتىن چهكـلهش مهقسـىتىدە    -، یۈزىگه ئۇرماسلىقىڭ، ئهر)دەیدىغان ئادەت بار ئىدى

قانـداقمۇ بۇنـداق   )بىرىڭلار بىلهن بىرلىشىپ كهتـكهن تۇرسـاڭلار،   -بىر. باشقا ئورۇندا یېتىۋالماسلىقىڭ

 )ىئهھمهد رىۋایهت قىلغان، سهھىھ(ڭلارپهقهت ئۇلار ھهققىدە یول قویۇلغاننىلا قىلى) قىلىسىلهر؟

ئادىللىقتـا چىـڭ   » :یهنه بىر ھهدىسته رەسۇلۇللاھ سـهللهللاھۇ ئهلهیھـى ۋەسـهللهم مۇنـداق دېـگهن     

ئادىـل  . تۇرغۇچىلار ئاللاھنىڭ ئوڭ قولىدىكى تهختته ئولتۇرىدۇ، ئاللاھنىڭ ئىككىلا قولى ئـوڭ قولىـدۇر  

غان ۋە بارلىق ئۆزىگه ھوقـۇق بېـرىلگهنلهر شـۇ ئادىللىقتـا     ھۆكۈمرانلىق قىلغان، ئائىلىسىدە ئادىل بول

  مۇسلىم رىۋایهت قىلغان ) چىڭ تۇرغۇچىلاردۇر

ئایـال ئىككىلىسـى مۇشـۇ كۆرسـهتمىلهرنى ئۆگىنىـپ، ئـۇنى ئـۆ ئهمهلىیىتىـدە ئىپـادە          -قاچانكى ئهر

  :مۇنداق دەیدۇ ئاللاھ تائالا. قىلىدىكهن، ئاللاھۇ تائالا ئۇلارنى یاخشى تۇرمۇشقا ئېرىشتۈرىدۇ

دۇنیانىــڭ )ئایــال مــۆمىنلهردىن كىمكــى یاخشــى ئهمهل قىلىــدىكهن، بىــز ئــۇنى ئهلــۋەتته  -ئهر«

ئوبـدان یاشـىتىمىز، ئۇلارغـا،    ) قانائهتچانلىق، ھالال رىزىق ۋە یاخشى ئهمهللهرگه مـۇۋەپپهق قىلىـپ  

  »ئهلۋەتته، قىلغان ئهمهلىدىنمۇ یاخشىراق ساۋاب بېرىمىز

 ئایهت-97سۈرە نهھل 

  
  
  
  
  
  



  
  
  
  
  
  
  
  
  
  
 

  قانداق قىلغاندا بىر مۇۋەپپهقىیهتلىك ئایال بولغىلى بولىدۇ؟

  

 

 شهرىف-مۇھهممهد ئهل

  

  

  

  .ڭىزنى ئېرىڭىزنىڭ كۆڭلىنى ئۇتۇشقا ئىشلىتىڭ»فىتنه«.1

گــۈزەللىكىڭىزنى ۋە  .ھهمــمه ئایاللارغــا ئــاللاھ ســۇبھانا ۋە تائــالا ئــۆزىگه یارىشــا زىنــنهت بهرگهن

  .ىنى ئۇتۇۋېلىشقا ئىشلىتىڭزىننىتىڭىزنى ئېرىڭىزنىڭ قهلب

  .یولدىشىڭىز ئۆیگه قایتىپ كهلگهندە ئۇنى ناھایىتى یاخشى كۈتۈۋېلىڭ .2

تهسهۋۋۇر قىلىپ بېقىڭ، ئهگهر یولدىشىڭىز پاكىزە ئۆیگه كهلسه، ئایـالى چىرایلىـق یاسـىنىپ تۇرسـا،     

ىرەپ تۇرۇشسا، یاتاق ئـۆي  تۈجۈپىلهپ تهییارلانغان تاماق كهلتۈرۈلسه، بالىلار پاكىز ۋە تاتلىق كۈلۈمس

یولدىشىڭىزنىڭ سىزگه بولغان مۇھهببىتى كۈچهیمهسلىكى مۇمكىنمۇ؟ ئهمدى بۇنىڭ --پاكىزە تۇرسا-پاك

  .ئهكسىچه بولغاندا قانداق بولىدىغانلىقىنى ئویلاپ بېقىڭ

  .ھۆرلهرنىڭ قانداق بولىدىغانلىقىنى بىلىڭ ۋە ئۇلارغا ئوخشاش بولۇشقا تىرىشىڭ. 3



مهسـىلهن، ئـۇلار   . سۈننهتته جهننهت ئهھلى بولغان ئایاللارنىڭ سۈپهتلىرى تونۇشـتۇرۇلغان  قۇرئان ۋە

یىپهك كىیىملهرنى كىیىدۇ، كۆزلىرى قاپقارا ۋە چوڭ بولىدۇ، ئـۇلار ئهرلىـرىگه یېقىملىـق ناخشـا ئېیتىـپ      

رىڭىزگه سۈرمه ئېرىڭىز ئۈچۈن یىپهك كىیىملهرنى كىیىڭ، كۆزلى. سىزمۇ سىناپ بېقىڭ .بېرىدۇ، دېگهندەك

  .تارتىپ یاسىنىڭ، ھهم ئېرىڭىز ئۈچۈن ناخشا ئېیىتىپ بېرىڭ

  .زىننهتلىرىڭىزنى تاقاپ، چىرایلىق كىیىنىپ یۈرۈڭ-ئۆیدە زىبۇ .4

بىر ئایال بولۇش . قىزلار چىرایلىق كىیىنىپ یۈرۈشكه، ھالقىلارنى ۋە بۇلاپكىلارنى تاقاشنى یاخشى كۆرىدۇ

  .ۈچۈن، مۇشۇنداق ئادەتلىرىڭىزنى داۋاملاشتۇرۇڭسۈپىتىڭىز بىلهن، ئېرىڭىز ئ

  .ئېرىڭىزگه چاقچاق قىلىڭ، بىلله ئوینىشىڭ.5

. ئهرلهر ئاقكۆڭۈل ۋە یۇمۇرىستىك تۇیغۇغا ئىگه قىزلارنـى یاخشـى كۆرىـدۇ   : ئهرلهرنىڭ مهخپىیهتلىكى

ئـۇنى كۈلدۈرىـدىغان،    رەسۇلۇللاھ سهللهللاھۇ ئهلهیھى ۋەسهللهم جابىر رەزىیهللاھۇ ئهنھۇغا ئېیتقىنىـدا، 

   .ئۆزىمۇ بىلىپ كۈلۈپ ئوینىشىدىغان بىرىنى ئېلىشنى ئېیتقان

قایتـا رەھـمهت   -قایتا. ئېرىڭىزنىڭ قىلىپ بهرگهن یاخشى ئىشلىرى ئۈچۈن ئۇنىڭغا رەھمهت ئېیتىڭ. 6

  .دەڭ

لىـپ  یهنـى ئایـال كىشـى ئهرنىـڭ قى    (، بۇنىڭ قارشىسىچه بولغانـدا  »تېخنىكا«بۇ ناھایىتى مۇھىم بىر 

  .، بۇ ئایاللارنىڭ دوزاخ ئهھلىنىڭ بولۇپ كېتىشىگه سهۋەبچى بولىدۇ)بهرگهنلىرىگه رازى بولمىغاندا

بىـلهن  » كهچـۈرۈڭ »بـۇنى ناھـایىتى ئـاددىیلا بىـر جـۈمله      . گهپ تالىشىش ئائىلىدىكى بىر ئوتتۇر. 7

للىشىۋەرسىڭىز، بۇ پهقهت ئهگهر داۋاملىق جېدە .گهرچه ئۇ سىزنىڭ خاتالىقىڭىز بولمىسىمۇ. ئۆچۈرىۋېتىڭ

ئهمهلىیهتته، مۇنداق دېسىڭىز ئۇرۇشۇشنىڭ . ئوتنىڭ ئۈستىگه یاغ چاچقانلىقتىن باشقا نهتىجه بهرمهیدۇ

قاراڭ، مېنى كهچۈرۈڭ بولامـدۇ؟ بولـدى    » :نهتىجىسىنىمۇ ناھایىتى یاخشى تۈگهتكىلى بولۇشى مۇمكىن

  ئهپلىشىپ قالایلىچۇ

وشال قىلىشـنى ئىسـتهڭ، چـۈنكى ئـۇ سـىزنىڭ جهنـنهتكه كىرىشـتىكى        ھهر دائىم یولدىشىڭىزنى خ. 8

قایسى ئایال ئېرىنـى رازى  «:رەسۇلۇللاھ سهللهللاھۇ ئهلهیھى ۋەسهللهم مۇنداق دېگهن. ئاچقۇچىڭىزدۇر

  .شۇڭا، چوقۇم ئۇنى رازى قىلىڭ. دېگهن» . . . قىلىپ ئۆلىدىكهن، جهننهتكه كىرىدۇ



  .ئۇنىڭغا بویسۇنۇڭ .9

ئۇنىڭغا تېگىشـلىك  . دۇر) قوماندان(یولدىشىڭىز ئائىلىدىكى ئهمىر ! زغا بویسۇنۇش پهرزدۇریولدىشىڭى

  .ھهقلىرى ۋە ھۆرمهتنى بېرىڭ

ئاللاھتىن ھهرقاچان نىكاھىڭلارنى ۋە ئىككىڭلارنىڭ مۇناسىۋىتىنى كۆڭۈلدىكىدەك قىلىپ بېرىشـنى   .10

  .تىلهڭ

ڭا ھهر ۋاقىـت ئـاللاھ تائـالادىن سـىلهرگه دۇنیـا ۋە      شـۇ . بارلىق یاخشىلىق ئاللاھ تائـالادىنلا كېلىـدۇ  

  .ئاخىرەتته خوشاللىق بېرىشنى، جهننهت ئهھلىلىرىدىن قىلىشنى تىلهشنى ئۇنۇتماڭ

 .ھهمدە ئاللاھ ئهڭ یاخشى بىلىدۇ

  

  

  

  

  

 

 مۇسۇلمان ئهمهسلهرنىڭ ئېیتقانلىرى

 قانداق قىلغاندا یاخشى ئایال بولغىلى بولىدۇ؟

  

  

  

  



  

ھهتتـا بىـرەر كـۈن بـۇرۇن     . تاماق تهییار بولسۇن 1954شقۇرۇش دەرسلىكى، ئائىلىنىڭ ئىقتىسادىنى با

بـۇ سـىزنىڭ   . پىلان ۋە تهییارلىقنى قىلىپ، مېزىلىك تاماقنى تهییار قىلىـپ ئۇنىـڭ ئالـدىغا ئهكىلىـڭ    

ــتایىدىل مۇئــامىله        ــرىگه ئهس ــڭ تهلهپلى ــۇنداقلا ئۇنى ــدىغانلىقىڭىزنى، ش ــۈل بۆلى ــا كۆڭ ئۇنىڭغ

ئۇلارنى تـازا ئوخشـىغان   . ئېچىپ كېلىدۇ-كۆپىنچه ئهرلهر ئۆیگه ھېرىپ. بىلدۈرىدۇقىلىدىغانلىقىڭىزنى 

  .تاماق بىلهن كۈتۈۋېلىش ئۇنى قىزغىن قارشى ئالىدىغانلىقىڭىزنى ئىپادىلهشنىڭ مۇھىم بىر قىسمى

. مىنۇت بۇرۇن ئارام ئېلىپ، جۇشقۇن ھالىتىڭىزگه قایتىـڭ  15ئۇ قایتىپ كېلىشتىن . تهییار بولۇپ تۇرۇڭ

جـانلىق كۆرۈنـۈش ئۈچـۈن چېچىڭىزنـى چىرایلىـق لېنـتىلار بىـلهن        . مۇنچه گىـرىم قىلىۋېلىـڭ  -ئانچه

 ئۇ تېخى بایىلا. بوغۇۋېلىڭ

بىر توپ خىزمهت ئىچىدە ھالىدىن كهتكهن ئادەملهر بىلهن بىلـله ئىـدى، ئـۇ بـۇ خىـل زېرىكىشـلىك       

  .ىنى كۆتۈرۈڭمۇھىتتىن قۇتۇلۇشنى خالایدۇ، شۇڭا ئۇنىڭغا چاقچاق قىلىپ، كۆڭل

. یولدىشىڭىز قایتىپ كېلىشتىن بۇرۇن ئۆیلهرنى بىر قـۇر كـۆزدىن كهچـۈرۈڭ   . قالایمىقانچىلىقنى یوقىتىڭ

ئۈستهل یۈزىنى یهنه بىر قېـتىم  . بوخچا، ئویۇنچۇق، قهغهز پارچىلىرى دېگهندەكلهرنى یىغىشتۇرۇۋېتىڭ

هخش ۋە رەتلىـك بىـر قهسـىرگه كىرىـپ     یولدىشىڭىز بۇ چاغدا ئۆیگه كىرىپ ئۆزىنى ئارامب. ئېیتىۋېتىڭ

  .سىزمۇ یىنىكلهپلا قالىسىز. قالغاندەك بولۇپ قالىدۇ

ئهگهر . (كۆزلىرىنى یۇیۇپ قویۇڭ-ئازراققىنه ۋاقىت چىقىرىپ ئۇلارنى یۈز. بالىلارنىڭ تهییارلىقىنى قىلىڭ

ئـۇلار  . ڭگۈشـلهڭ ئهگهر زۆرۈر بولسـا كىیىملىرىنـى یه  . چـاچلىرىنى تـاراڭ  . ) ئۇلار تېخى كىچىك بولسـا 

  .خورام ئویناۋاتقان ھالهتته كۆرۈشنى خالایدۇ-یولدىشىڭىز ئۇلارنى خوشال. سىلهرنىڭ بایلىقلىرىڭلاردۇر

یولدىشــىڭىز ئــۆیگه قایتىــپ كهلــگهن ھامــان باشــنى ئاغرىتىــدىغان ئــاۋاز  . ئــاۋازلارنى ئۆچــۈرۈڭ

بالىلارغىمۇ ئاۋازىنى سهل . ىۋېتىڭچىقىرىدىغان كىرئالغۇ، قۇرۇتقۇچ، قاچا یۇیغۇچ دېگهندەكلهنى ئۆچۈر

ئۇمـۇ  . كۆرۈشكهندە كۈلۈمسىرەڭ، ئۇنى كۆرۈپ خوشال بولغانلىقىڭىزنى ئىپادىلهڭ .پهسهیتىشنى ئېیتىڭ

  .ئۆزىنىڭ ئۆیگه قایتىپ كهلگهنلىكىدىن خوشال بولىدۇ



 قىلىشقا بولمایدىغان ئىشلار

. ا كېچىكىـپ كهلگهنلىكىـدىن قاقشـىماڭ   ئۇنىڭ تاماقق. ئۇنى قاقشاش ۋە رەنجىشلهر بىلهن كۈتۈۋالماڭ

ئۇنىڭغـا  . ئۇنىڭ بۈگۈنكه بىر كۈنلۈك جاپاسـىنىڭ ئالدىـدا بـۇنى كىچىككىـنه ئىـش، دەپ ھېسـابلاڭ      

ئۇنىڭغا یۆلىنىپ ئولتۇرۇشـى ئۈچـۈن ئورۇنـدۇق بېرىـڭ، یـاكى یۇمشـاق ئورۇنـدا        . راھهتلىك بېرىڭ

بېشىغا یاستۇق قویـۇپ بېرىـڭ،   . ىك بېرىڭئۇنىڭغا ئىسسىق یاكى مۇزدەك ئىچىمل .یېتىۋېلىشنى ئېیتىڭ

ئۇنىـڭ ئـارام   . ئۇنىڭغا تۆۋەن، مۇلایىم، خوشال كهیپىیاتتا گهپ قىلىـڭ . ساپما كهشنى ئهكىلىپ بېرىڭ

  .ئېلىپ، راھهتلىنىۋېلىشىغا شارائىت یارىتىپ بېرىڭ

كىن ئۇنىـڭ  لـې . بهلكىم ئۇنىڭغا دەیدىغان تالاي گهپلىرىڭىز بولۇشـى مـۇمكىن  . ئۇنىڭ گېپىنى ئاڭلاڭ

  .ئاۋۋال ئۇ سۆزلىسۇن. ئۆیگه قایتىپ كېلىشىگىلا گهپ باشلىسىڭىز مۇۋاپىق بولمایدۇ

ھهرگىز ئۇنىـڭ سـىزنى سـىرتلارغا تاماققـا ۋە ئـوینىغىلى ئېلىـپ       . كهچلىك ۋاقىت ئۇنىڭغا تهۋە بولسۇن

ىم ۋە ئىـچ  بهلكى ئۇنىڭ دۇنیاسىغا ئىچكىـرىلهپ كىرىشـنى، ئۇنىـڭ بېس ـ   . چىقمىغانلىقىدىن ئاغرىنماڭ

  .ئۇ ئۆیدە تۇرۇشنى، روھىي ئازادىلىكنى بهكرەك خالایدۇ. پۇشۇقىنى چۈشىنىشكه تىرىشىڭ

ئۇنىــڭ ھۆكــۈم قىلىــش ئىقتىــدارى ۋە باشــقا . ئۇنىــڭ قىلغــانلىرى توغرىلىــق تــولا ســوئال ســورىماڭ 

ىـدە ئـۆزى   ئـۇ ئائىل . ئۇنتۇپ قالماڭكى، ئۇ مۇشـۇ ئائىلىنىـڭ باشـلىقى   . ئىقتىدارلىرىدىن گۇمان قىلماڭ

شۇنداقلا، بۇ ئائىله مهۋجۇت بولۇپ تۇرىدىكهن، ئۇ شۇنداق . خالىغانچه ئىش قىلىشقا تولۇق ھوقۇقى بار

  .سىزنىڭ ئۇنىڭدىن تولا سوئال سوراپ، دەرگۇمان بولۇش ھوقۇقىڭىز یوق. قىلىشقا ھهقلىق

مهیلــى . مهیلــى ئۇنىــڭ ئالدىــدا بولســۇن، یــاكى كهینىــدە بولســۇن . یولدىشــىڭىزنى ئهیىــبلىمهڭ

  .ئادەملهرنىڭ ئالدىدا بولسۇن، یاكى ئىككىڭلارلا یالغۇز قالغاندا بولسۇن

بـۇ دېگهنلىـك ھهرگىزمـۇ ئـۆز     . ئۇنى قوللاڭ، مهدەت بېرىـڭ، چـامىڭىزچه ماختـاپ، ئىلھاملانـدۇرۇڭ    

لېكىن ئۆزىڭىزنىڭ تهلهپلىرىڭىزنى بایان قىلىش . قاراشلىرىڭىزنى دېسىڭىز بولمایدۇ، دېگهنلىك ئهمهس

 .بىلهن، ئۇنى تهنقىد قىلىشنىڭ پهرقلىق ئىكهنلىكىنى ئۇنۇتماڭ

  
  
  



  
  
  
  
  
  
  
  
  
  
  
  
  
  
  
  
  
 

 سۈپىتى 7یاخشى ئایالنىڭ 

  

  

  

  

  

  

مهیلى سىز لایىق ئىزدەۋاتقان بویتاق یىگىت بولۇڭ، مهیلى تـوي قىلىـپ بولغـان، ئـۆزىڭىزنى، نىكـاھ      

ئایال بولـۇڭ،  تۇرمۇشىڭىزنى ۋە یولدىشىڭىز بىلهن بولغان مۇناسىۋىتىڭىزنى تاكامۇللاشتۇرماقچى بولغان 

ھهرقانـداق ئایـال   . سۈپىتىگه نهزىرىڭىزنى ئاغدۇرۇشىڭىزنى سورایمهن 7تۆۋەندىكى یاخشى ئایالنىڭ 

ئۆزىــدە یېتىلدۈرەلهیــدىغان بــۇ یهتــته ســۈپهت ســىزنى رازى بولغــۇدەك نهتىجىــگه ئېرىشتۈرىشــىگه 

  .ئىشىنىمهن

  .ۋاتىلداق بولماسلىق. 7



م سىز ۋاتىلداش ئارقىلىق یولدىشىڭىزنى سىزنىڭ دېگىنىڭىزگه بهلكى. كوت بولمایدۇ-یاخشى ئایال كوت

ئهكسـىچه،  . ئۇنىڭ پایدىسى یوق --لېكىن ماڭا ئىشىنىڭلاركى خانىملار. كۆندۈرىمهن، دەپ ئویلایسىز

  .دائىم ئۇنىڭ ئهكس ئۈنۈمىنى كۆرۈپ قالىسىز

  .قوللاش. 6

پنى چۈشۈرۈشكه ئـامراقمۇ، یـاكى ئۇنىڭغـا    سىز ئۇنى قوللامسىز؟ قوللاش قانداق بولىدۇ؟ سىز قارشى تهرە

 مهدەت بېرىشكه، ئۇنى ئۆزى ۋە خىزمىتى، پائالىیهتلىرى ھهققىدە ئىشهنچكه تولدۇرۇشقىمۇ؟

ھهتتا ئۇنىڭ تۇتقـان یـولىنى    .ئهگهر سىز ئېرىڭىزنى قوللاپ بهرسىڭىز، ئۇ سىزنى تېخىمۇ ھۆرمهت قىلىدۇ

ڭ توغرا كـۆرمىگهنلىكىڭىزنى بىلـدۈرۈپ قویـۇش بىـلهن     توغرا كۆرمىگهن ھالهتتىمۇ، ئۇنىڭغا ئۆزىڭىزنى

ئۇنداق قىلمىسـىڭىز،  . بىلله، ئۇنى قوللاڭ، ئۇنى ئۆزى توغرا دەپ بىلگهن ئىشنى قىلىشقا ئىلھاملاندۇرۇڭ

ئهگهر ئۇنىڭ بىرەر قىیىنچىلىقى بولسا، سىز ئۇنىڭغا تېخىمۇ كۆپ ئاۋارىچىلىق تېپىپ بېرىۋاتقاندەك ھېس 

  .قىلىپ قالىدۇ

 .ئېرىڭىز بىلهن مۇناسىۋىتىڭىزنى یاخشىلاڭ .5

خانىملار، ئېرىڭىزنىڭ سىزگه بولغان نهپرىتىنى قوزغاشنىڭ ئهڭ ئۈنۈملۈك ئۇسۇلى باشقىلارنىڭ ئالدىـدا  

ئهكسىچه، باشقىلارنىڭ ئالدىـدا ئـۇنى ماختىشـىڭىز ئۇنىـڭ سـىزگه      . ئۇنى ھاقارەتلهش، تهنقىدلهشتۇر

 هیتىدۇبولغان ھۆرمىتى ۋە مۇھهببىتىنى كۈچ

  .ئېرىڭىزنىڭ یاتاق ئۆیدىكى ئېھتىیاجلىرىنى قاندۇرۇڭ. 4

. چاتاق یېرى، نۇرغۇنلىغان ئایاللار ئېرىنىڭ ئېھتىیاجلىرىنى قاندۇرۇشنىڭ نهقهدەر مۇھىملىقىنى بىلمهیدۇ

. بۇ ئادەتته ئهرلهر بىلهن ئایاللارنىڭ ئهقهللـى تهلىپىنىـڭ ئوخشـاش بولماسـلىقىدىن كېلىـپ چىقىـدۇ      

نىسبهتهن ئېیتقاندا، جىنسىي ئېھتىیاج خۇددى قورساق ئېچىش، ئۇسساشقا ئوخشاش فىزىكىلىق  ئهرلهرگه

ئېھتىیاجلارغا ئوخشاش مۇھىم بولۇپ، ئۇ مۇۋاپىق قاندۇرۇلمىغاندا ئـائىله تۇرمۇشـىنىڭ جىددىلىشىشـنى    

دا تـۇرۇپ  شۇڭا ئایال كىشى جىنسىي تۇرمۇشقا ئۆزىنىڭ ئهمهس، ئېرىنىڭ مهیدانى. كهلتۈرۈپ چىقىرىدۇ

  .قارىشى ھهم توغرا چۈشىنىشى كېرەك

  .ھۆرمهتلهش. 3



ھۆرمهتلهش قانداق ئىپادىلىنىدۇ؟ ئادەتته ئایـال كىشـىنىڭ   . یاخشى ئایال ئېرىنى ھۆرمهتلهشنى بىلىدۇ

ئېرىنى ھۆرمهتلهیدىغان یاكى ھۆرمهتلىمهیدىغانلىقى ئۇنىڭ ئېرىگه گهپ قىلغاندىكى پوزىتسىیهسىگه 

دەپ ناھایىتى یاخشى دېگهن، » بۇغداي نېنىڭ بولمىسا، بۇغداي سۆزۈڭ یوقمۇ؟»كونىلار . قاراپ بىلىنىدۇ

بۇ دېگهنلىك گهپ قىلغاندا . شۇنداقلا ھهربىر ئایال كىشى بۇنى ھهرۋاقىت یادىدىن چىقارماسلىقى كېرەك

 پهقهت شۇ سۆزنى دېـگهن چاغـدا یولدىشـىڭىزنىڭ ھېسسـىیاتىغا    . ئېھتىیات قىلىڭ، دېگهنلىك ئهمهس

  .دىققهت قىلىڭ

  .پىكىر ئالماشتۇرۇش .2

یاخشـى  . ئایال ئوتتۇرىسىدا یاخشى پىكىر ئالماشتۇرۇش تولىمۇ مۈشكۈل ئىش-توغرىسىنى ئېیتقاندا، ئهر

ئایال ئۆزىنىڭ نېمه ئویلاۋاتقانلىقىنى ئېنىق بىلىدۇ ھهم بـۇنى یاخشـى یوسـۇندا ئېـرىگه ئىپـادىلهپ      

ایال بىرلىكته بىرەر مهسىله ئۈستىدە قارار چىقىرىشـى، ئهر ئایـالىنى   ئىناق ئهر بىلهن ئ. بېرىشنىمۇ بىلىدۇ

گهرچه ئایـالى  . شۇ مهسىلىدە مېنىڭ مهیدانىمنى پۈتـۈنلهي قوللایـدۇ، دەپ ئـویلاپ قېلىشـى مـۇمكىن     

شۇنداق تونۇشقا كهلتۈرۈڭ، یهنـى ئایـالىم مېنـى    (ئهمهلىیهتته بۇ مهسىلىدە ئهرنى قهتئىي قوللىمىسىمۇ 

 .(دېگهن قاراشقا قوللایدىكهن،

  .خوشال ئۆتۈش. 1

ئۆزىڭىزنىڭ كهیپىیاتىڭىز ناچار بولغـانلىق  . یولدىشىڭىزغا ئۆزىڭىزنىڭ خوشال قىیاپىتىڭىزنى كۆرسىتىڭ

ئادەمنىـڭ  . سهۋەبىدىنلا ئهتراپىڭىزدىكى ھهممىسىنىڭ كهیپىیاتىنى بۇزۇۋېتىدىغان ئادەم بولۇپ قالماڭ

ھـازىر سـىز قـارار    . شـلارنىڭ یۈرۈشـۈپ كېتىشـىگه پایـدىلىق    كهیپىیاتىنىڭ یاخشى بولۇشى نۇرغـۇن ئى 

یا كهیپىیاتىڭىزنى تۈزەپ خوشال بولۇڭ، زادى خوشال بولمىسـىڭىز، ھـېچ بولمىسـا    —چىقىرىشىڭىز كېرەك

 .ئۇنىڭمۇ كهیپىنى ئۇچۇرماڭ

 

 :یۇقارقى ئهسهرلهرنىڭ مهنبىیى

